ՀԻՄՆԱՎՈՐՈՒՄ
«Հայաստանի Հանրապետության 2025 թվականի պետական բյուջեի մասին օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին » Հայաստանի Հանրապետության  կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
Ներկայացվող նախագծի նպատակը Հայաստանի Հանրապետության կառավարության 2024 թվականի դեկտեմբերի 12-ի N 1990-Լ որոշմամբ (այսուհետ՝ որոշում) սահմանված՝ անհուսալի վարկեր ունեցող անձանց տնտեսական ակտիվության խթանման միջոցառման շարունակականությունը 2025 թվականի օգոստոս, սեպտեմբեր և հոկտեմբեր ամիսների համար ապահովելու նպատակով անհրաժեշտ ֆինանսական միջոցների հատկացումն է՝ հաշվի առնելով նաև որոշման 3-րդ կետի 1-ին ենթակետը: 

1.1. Կարգավորման հարաբերությունների ներկա վիճակը և առկա խնդիրները
Որոշմամբ հաստատվել է անհուսալի վարկեր ունեցող անձանց տնտեսական ակտիվության խթանման միջոցառումը, որի նպատակն է՝ աջակցել աշխատաշուկայից (ֆորմալ զբաղվածությունից) դուրս մնացածներին կամ մասնակի ֆորմալ զբաղվածություն ունեցողներին, որոնք ունեն անհուսալի վարկային դասով դասակարգված վարկային պարտավորություն(ներ)՝ վերականգնելու իրենց տնտեսական ակտիվությունն աշխատաշուկա վերադառնալու միջոցով։
Որոշմամբ սահմանված միջոցառման շրջանակներում աջակցություն է տրվում այն վարկառու ֆիզիկական անձանց, որոնց բոլոր վարկերը 3 և ավելի տարի դասակարգված է անհուսալի դասով, և, միևնույն ժամանակ, մայր գումարի գծով պարտավորությունը չի գերազանցում 1 մլն դրամը կամ դրան համարժեք արտարժույթը։
Միջոցառման շրջանակում շահառուին տրվում է ֆինանսական աջակցություն՝ շահառուի աշխատավարձից և դրան հավասարեցված վճարումներից (քաղաքացիաիրավական պայմանագրի շրջանակներում ստացված եկամտից) հաշվարկված եկամտային հարկի գումարի 100%-ի չափով, որն ուղղվում է անհուսալի վարկային պարտավորության մարմանը: Աջակցությունը տրամադրվում է առավելագույնը 24 ամիս ժամկետով՝ սկսած շահառու ճանաչվելուն հաջորդող ամսվա 1-ից, բայց ոչ ավելի, քան անհուսալի վարկի ամբողջական մարումը, աջակցության՝ որոշմամբ սահմանված հիմքով դադարեցվելը կամ պարտավորության օրենքով սահմանված հիմքով դադարելը։
Միջոցառման շրջանակում շահառու դառնալու համար դիմումներ կարող են ներկայացվել մինչև 2026 թվականի հունվարի 31-ը ներառյալ։
 «Հայաստանի Հանրապետության 2025 թվականի պետական բյուջեի մասին» օրենքով որոշմամբ սահմանված միջոցառման իրականացման համար ֆինանսական միջոցներ չեն նախատեսվել: 
Միջոցառումն իրականացնելու նպատակով Հայաստանի Հանրապետության կառավարության 2025 թվականի մարտի 6-ի N 264-Ն որոշմամբ (Հայաստանի Հանրապետության 2025 թվականի պետական բյուջեով նախատեսված Հարկային եկամուտներից և պետական տուրքերից) հատկացվել է 121.5 մլն դրամ, իսկ  Հայաստանի Հանրապետության կառավարության 2025 թվականի ապրիլի 23-ի N 493-Ն որոշմամբ (Հայաստանի Հանրապետության 2025 թվականի պետական բյուջեով նախատեսված Հարկային եկամուտներից և պետական տուրքերից)՝ 209 մլն դրամ, Հայաստանի Հանրապետության կառավարության 2025 թվականի հուլիսի 24-ի N 1027-Ն որոշմամբ (Հայաստանի Հանրապետության աշխատանքի և սոցիալական հարցերի նախարարությանը հատկացված միջոցներից)՝ 205 մլն դրամ (2025 թվականի հունիս և հուլիս ամիսների համար): 
Միջոցառման շարունակականությունը 2025 թվականի օգոստոս, սեպտեմբեր և հոկտեմբեր ամիսների ընթացքում ապահովելու նպատակով կպահանջվի հատկացնել լրացուցիչ միջոցներ:

1.2. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել ներկայացվող նախագիծը։

2. Կարգավորման առարկան 
Ներկայացված նախագծով առաջարկվում է անհուսալի վարկեր ունեցող անձանց տնտեսական ակտիվության խթանման միջոցառման շարունակականությունը 2025 թվականի օգոստոս, սեպտեմբեր և հոկտեմբեր ամիսների համար ապահովելու նպատակով Հայաստանի Հանրապետության 2025 թվականի պետական բյուջեով նախատեսված Հայաստանի Հանրապետության աշխատանքի և սոցիալական հարցերի նախարարությանը  հատկացված 1068 ծրագրի 12002 միջոցառման շրջանակներում հատկացնել 499.0 մլն դրամ:
Գնահատականներում հաշվի է առնվել այն հանգամանքը, որ 2025 թվականի փետրվար ամսում ներկայացրած դիմումներով շահառու է ճանաչվել 1896 անձ, մարտին՝ 2295 անձ, ապրիլին՝ 2866 անձ, մայիսին՝ 3193 անձ, հունիսին՝ 3686 անձ, հուլիսին՝ 4364 անձ:
2025 թվականի փետրվար-հունիս ամիսների համար միջոցառման շրջանակում հատկացված 600,500.0 հազար դրամից փաստացի վճարվել է 525,619.6 հազար դրամ: Մնացորդը կազմում է 74,880.4 հազար դրամ (600,500.0-525,619.6):
2025 թվականի հուլիս ամսում (փետրվար-հունիս ամիսների դիմումներով) աջակցություն ստացած 3686 շահառուների վարկային պարտավորությունները նաև 2025 թվականի օգոստոս, սեպտեմբեր և հոկտեմբեր ամիսների համար մարելու նպատակով անհրաժեշտ գումարի չափը կազմում է 574.0 մլն դրամ:
Միաժամանակ, 2025 թվականի հուլիս ամսվա ընթացքում ներկայացրած դիմումներով շահառու է ճանաչվել ևս 678 անձ, որոնց միջոցառման շրջանակներում աջակցություն պետք է տրամադրվի 2025 թվականի օգոստոս ամսից, և դիմելու պահին նրանց եկամտային հարկի չափը կազմել է 24,214,9.0 հազար դրամ:
Այսինքն, 2025 թվականի օգոստոս ամսվա վճարման ցուցակներով շահառուների թիվը կկազմի 4364 (3686 նախորդ ամսվա շահառուների թիվ+678 նոր շահառուների թիվ): Նրանց վարկային պարտավորությունների մարման համար ուղղվող դրամական աջակցության գումարը կկազմի շուրջ 159.2 մլն դրամ (134,997,850 նախորդ ամսում վճարված գումար+24,214,900 նոր շահառուների ելկամտային հարկ):
Այսինքն՝ 2025 թվականի օգոստոս ամսում 1 շահառուի գծով հատկացվող եկամտային հարկի միջին գումարը կազմում է 36,483.21 դրամ (159.2 մլն դրամ/4364 շահառու)։
Միջոցառման իրականացման ընթացքում ենթադրվում է նաև, որ 2025 թվականի սեպտեմբեր և հոկտեմբեր ամիսներին ամսական ևս 678 անձ կդառնա միջոցառման նոր շահառու: 
Բացի այդ, հարկ է նշել, որ Հայաստանի Հանրապետության կառավարության 2025 թվականի մայիսի 29-ի N 686-Լ որոշմամբ (ուժի մեջ է մտել 31.05.2025 թ.)  օրենսդրական փոփոխություններ են կատարվել որոշման մեջ, ըստ որի միջոցառման շահառու կարող են հանդիսանալ նաև ՀՀ Պաշտպանության և ՆԳ նախարարությունների, Ազգային անվտանգության ծառայության աշխատակիցները՝ սահմանված պայմաններին բավարարելու դեպքում: Մինչ որոշման մեջ փոփոխություններ կատարելը վերը թվարկված մարմինների աշխատակիցների դիմումները մերժվում էին, քանի որ նրանց վերաբերող տեղեկատվությունը Հայաստանի Հանրապետության օրենսդրությամբ սահմանված է որպես սահմանափակ օգտագործման ենթակա տեղեկատվություն և առկա չէ ՊԵԿ կողմից վարվող՝ եկամտային հարկի, շահութահարկի և սոցիալական վճարի անձնավորված հաշվառման համակարգում: 
Վերոգրյալով պայմանավորված կանխատեսվում է, որ 2025 թվականի սեպտեմբեր ամսից ՀՀ Պաշտպանության և ՆԳ նախարարությունների, Ազգային անվտանգության ծառայության աշխատակից հանդիսացող՝ ամսական շուրջ 150 անձ նույնպես կհանդիսանա միջոցառման շահառու: 
Այսինքն, կանխատեսվում է, որ միջոցառման նոր շահառուների թիվը 2025 թ. սեպտեմբերին կկազմի՝ 828 շահառու (678+150), իսկ հոկտեմբերին՝ 978 շահառու (828+150): 
Իսկ ընդհանուր շահառուների թիվը 2025 թ. սեպտեմբերին կկազմի՝ 5192 շահառու (828 նոր շահառուներ+4364 օգոստոսի շահառուներ), իսկ հոկտեմբերին՝ 6170 շահառու (978+5192):  
Հաշվի առնելով 06.03.2025թ. N 264-Ն, 22.04.2025թ. N 493-Ն և 24.07.2025թ. N 1027-Ն որոշումներով հաստատված արդյունքային ցուցանիշները, սույն նախագծով ներկայացվում է (6170-3000-1468-900=802) 802 շահառու:
Այդ շահառուների վարկային պարտավորությունները 2025 թվականի սեպտեմբեր ամսվա համար մարելու նպատակով անհրաժեշտ ֆինանսավորման չափը կազմում է շուրջ՝ 189,420,852 դրամ (5192 շահառու X 36,483.21 դրամ 1 շնչի միջին եկամտային հարկ):
Շահառուների վարկային պարտավորությունները 2025 թվականի հոկտեմբեր ամսվա համար մարելու նպատակով անհրաժեշտ ֆինանսավորման չափը կազմում է շուրջ՝ 225,101,436 դրամ (6170 շահառու X 36,483.21 դրամ 1 շնչի միջին եկամտային հարկ):
Ընդամենը՝ շահառուների վարկային պարտավորությունները 2025 թվականի օգոստոս, սեպտեմբեր և հոկտեմբեր ամիսների համար մարելու նպատակով անհրաժեշտ ֆինանսական միջոցների չափը կազմում է շուրջ՝ 498,854,638 դրամ (159,212,750 դրամ + 189,420,852 դրամ+225,101,436 դրամ-74,880,400 դրամ մնացորդը): 
Հարկ է նշել նաև, որ 01.08.2025 թ. դրությամբ որոշմամբ հաստատված միջոցառումից օգտվելու համար ներկայացված դիմումներից շուրջ 4364-ը հաստատվել են, որոնցից 339-ը վերջին 3 ամսում ձեռք են բերել ֆորմալ զբաղվածություն:
Հարկ եմ համարում նշել, որ տարեսկզբից ֆորմալ զբաղվածություն ունեցողների թիվը կազմում է 1148 անձ, այդ թվում 01.01.2025-31.03.2025թթ ժամանակահատվածի համար՝ 655, 01.04.2025-22.04.2025թթ ժամանակահատվածի համար՝ 204 և 01.05.2025-22.07.2025թթ ժամանակահատվածի համար՝ 339 անձ (605+204+339=1148): Համաձայն 23.04.2025թ.-ի N 493-Ն որոշմամբ ցուցանիշ հաստատվել է ֆորմալ զբաղվածություն ձեռք բերած 204 անձ, հետևաբար սույն նախագծով առաջարկում ենք ֆորմալ զբաղվածություն ձեռք բերած 944 անձ, կամ տարսկզբից աճողական ցուցանիշի և հաստատված որոշման ցուցանիշի տարբերությունը (1148-204):





[bookmark: _GoBack]Այսպիսով՝ նախագծով ավելացվող ֆինանսական միջոցի չափը կազմում է 499,000.0 հազար դրամ, որը առաջարկվում է նվազեցնել «1068. Ժողովրդագրական վիճակի բարելավում» ծրագրի «12004. Դրամական աջակցություն ընտանիքում 3 և ավելի երեխա ունեցող ընտանիքներին միջոցառման ազատ միջոցներից: Սույն միջոցառման գծով տարեկան հաստատված/ճշտված բյուջեն կազմում է՝ 27,009,7 մլն դրամ, կանխատեսվող ծախսը կկազմի՝ 25,662.1 մլն դրամ (8 ամսվա ծախսին՝ 15,946.9 մլն դրամ + 4 ամսվա կանխատեսվող ծախսը՝  9715.2 մլն դրամ) կանխատեսվող ծախսի ազատ մնացորդը կամ տարբերությունը կկազմի՝ 1,347.6 մլն դրամ:
1068 ծրագրի 12004  միջոցառման գծով հաստատված բյուջեով նպաստառուների թվի 45403 համեմատ Նախագծով առաջարկվող նպաստառուների թվի նվազման հիմնական պատճառ է հանդիսանում նոր ծնված երեխաների թվի նվազումը:  Միջոցառման պակասեցվող միջոցները հանգեցնում են արդյունքային ցուցանիշների փոփոխության՝ տարեկան ծրագրայինը նվազեցնել «(833)» թվով: 
Սույն միջոցառման գծով մինչև տարեվերջ լրացուցիչ ֆինանսական միջոցների պահանջ չի առաջանա:

3. Իրավական ակտի կիրառման դեպքում ակնկալվող արդյունքը 
Նախագիծն ընդունվելու դեպքում անհուսալի վարկեր ունեցող անձանց տնտեսական ակտիվության խթանման միջոցառման իրականացման շարունակականությունը 2025 թվականի օգոստոս, սեպտեմբեր և հոկտեմբեր ամիսների համար ապահովելու նպատակով Հայաստանի Հանրապետության 2025 թվականի պետական բյուջեով նախատեսված Հայաստանի Հանրապետության աշխատանքի և սոցիալական հարցերի նախարարությանը  հատկացված 1068 ծրագրի 12004 միջոցառման շրջանակներում կհատկացվեն անհրաժեշտ ֆինանսական միջոցներ:

4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
 «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը բխում է Հայաստանի Հանրապետության կառավարության 2021-2026 թթ. ծրագրի «4.6 Աշխատանք և սոցիալական պաշտպանություն» բաժնում նախատեսված է, որ «Սոցիալական աջակցության քաղաքականությունը հիմնվելու է սոցիալական կարիքի գնահատման և դրան համաչափ սոցիալական ծառայություն տրամադրելու սկզբունքի վրա՝ խրախուսելով անձի սոցիալ-տնտեսական ակտիվացումը։ Կյանքի դժվարին իրավիճակում հայտնված և աղքատ ընտանիքների կարողությունների և հմտությունների զարգացման միջոցով, զբաղվածության և ինքնազբաղվածության միջոցների ապահովմամբ և աղքատության փուլային հաղթահարման մոդելների կիրառմամբ ընտանիքները դուրս են գալու աղքատությունից։ Նախատեսվում է ավելի շատ ընտանիքների տրամադրել սոցիալական ծառայություններ՝ ավելացնելով ինքնաբավ, արժանապատիվ և սեփական վաստակն ունեցող ընտանիքների թիվը՝ հետզհետե վերացնելով նրանց կախվածությունը պետական աջակցությունից: Աշխատունակ յուրաքանչյուր քաղաքացու աշխատանքի քաջալերումը, խրախուսումը և այս նպատակով անձի հմտությունների ու հնարավորությունների զարգացումը պետության սոցիալական քաղաքականության առանցքն են:»։

5. Տեղեկանք
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեում եկամուտները և ծախսերը չեն ավելանա:


